
R  E P U  B  L  I  K  A    E    S  H  Q  I  P  Ë  R  I  S  Ë  
KËSHILLI BASHKIAK
V E N D I M

Nr.131, datë 3.12.2019
PËR DHËNIEN E PËLQIMIT PËR DHURIMIN E APARTAMENTEVE, FAMILJARËVE TË VIKTIMAVE, SI PASOJË E TËRMETIT TË DATËS 26.11.2019
Mbështetur në nenin 8, pika 2, nenin 9, pika 1/1.1, shkronja “b” nenin 24, pika 2 , nenit 54, shkronja “e”, nenit 55, pikat 4 dhe 6 të ligjit nr. 139/2015, datë 17.12.2015  “Për vetëqeverisjen vendore”, ligjit nr. 22/2018, “Për strehimin social”, akti normativ nr. 6, datë 30.11.2019 “Për dhurimin e apartamenteve familjarëve të viktimave, si pasojë e tërmetit të datës 26.11.2019”, me propozim të Kryetarit të Bashkisë, Këshilli Bashkiak,
V E N D O S I:
1. Dhënien e pëlqimit për dhurimin e 17 apartamenteve të ndodhura në njësinë administrative nr. 1, Tiranë, në favor të familjarëve të viktimave të shkaktuara nga tërmeti i datës 26.11.2019, sipas listës bashkëlidhur Aktit Normativ nr. 6, datë 30.11.2019 të Këshillit të Ministrave.
2. Drejtoria e Përgjithshme e Planifikimit dhe Zhvillimit të Territorit, ndjek në rrugë shkresore procedurat përkatëse për lëshimin e certifikatës së përdorimit për objektet e banesave sociale ku ndodhen apartamentet që i dhurohen familjarëve  të viktimave të shkaktuara nga tërmeti i datës 26.11.2019 dhe ia paraqet për miratim kryetarit të Bashkisë.
3. Drejtoria e Përgjithshme e Punëve Publike të dorëzoj menjëherë pranë Drejtorisë së Përgjithshme të Planifikimit dhe Zhvillimit të Territorit dokumentacionin ekzistues të banesave sociale në Shkozë, njësia administrative nr. 1, Tiranë.
4. Drejtoria e Përgjithshme Juridike e Aseteve dhe Licencimit ndjek të gjithë procedurat ligjore të dhurimit të apartamenteve dhe heqjen nga inventari i pasurive të paluajtshme të Bashkisë Tiranë.
5.
Ngarkohet Kryetari i Bashkisë, Drejtoria e Përgjithshme e Punëve Publike, Drejtoria e Planifikimit dhe Zhvillimit të Territorit, Drejtoria e Përgjithshme Juridike e Aseteve dhe Licencimit dhe 6. Drejtoria e Përgjithshme nr. 3 e Punëtorëve të Qytetit  për zbatimin e këtij vendimi.
Ky vendim hyn në fuqi sipas përcaktimeve të pikës 6, të nenit 55, të ligjit nr. 139/2015 “Për vetëqeverisjen vendore”, të ndryshuar.

